
Čitajmo zajedno!

Trajanje: 20 + 20 minuta 
Starosna grupa: Predškolci i učenici nižih razreda osnovne škole 
Potrebni materijali: knjiga za čitanje naglas, listovi papira, olovke/bojice

Scenario: 
U mirno doba dana, okupite djecu na jednom mjestu i pročitajte im neku čarobnu ili smiješnu 
priču. Izaberite knjigu koja podstiče maštu! Kada završite sa čitanjem, zamolite mlade čita-
oce da nacrtaju svoj omiljeni lik ili da koriste crteže da ispričaju ostatak priče koju su čuli. 
Šta se poslje desilo? Ko se pridružio junacima priče? Vrijeme je za puštanje mašti na volju! 
Okačite crteže koje su djeca napravila na zid, stvarajući tako mini umjetničku galeriju.

RADIONICE O NEVJEROVATNIM PRIČAMA - INSPIRISANE LIČNOŠĆU 
ĐANIJA RODARIJA

Trajanje: 30 minuta 
Starosna grupa: Predškolci i učenici nižih razreda osnovne škole 
Potrebni materijali: Popularna bajka (npr. Crvenkapa), listovi papira, olovke/bojice

Scenario: 
Počnite da čitate klasičnu bajku - ali dodajte i nešto svoje! Promijenite imena likova, njihovu 
odjeću ili zadatak koji obavljaju. Na primjer: 
„Nekada davno živjela je djevojčica koja se zvala Zelenkapa.“ I jednog dana ju je majka posla-
la kod djeda sa fudbalskom loptom..." 

Što čudnije to bolje! Smijte se zajedno, a zatim zamolite djecu da smisle svoju iskrivljenu 
verziju bajke. Mogu to predstaviti u obliku scena, nacrtati ili jednostavno ispričati svoje ideje 
drugima. 

Dodatan zadatak: 
Iskoristite ovu aktivnost kao priliku da razgovarate o regionalnim bajkama ili domaćim au-
torima.

STEAM KOMPETENCIJE: ČITANJE I RAD!

Trajanje: 45 minuta 
Starosna grupa: Predškolci i učenici nižih razreda osnovne škole 
Potrebni materijali: Enciklopedija ili knjiga popularne nauke za djecu, papir, olovke

Scenario: 
Izaberite temu vezanu za svijet oko nas - biljke, životinje, vrijeme, izume, muzičke instru-
mente... Izaberite enciklopediju ili knjigu popularne nauke za djecu koja objašnjava izabranu 
temu na jednostavan i zanimljiv način (ako je potrebno, zatražite pomoć od škole ili lokalne 
biblioteke!).
Pročitajte kratak odlomak kako biste upoznali djecu sa izabranom temom. Zatim razgovaraj-
te o tome šta djeca već znaju o ovoj temi. Šta ih zanima? Kako se tema manifestuje u njiho-
vom svakodnevnom životu?
Vrijeme je da se pusti mašti na volju! Predložite djeci da smisle fantastičnu priču zasnovanu 
na izabranoj temi – možda priču o ptici koja pravi robote ili biljci koja pjeva uspavanke. Mogu 
to ispričati kroz crtanje, igranje uloga ili opisati drugoj djeci.

Zadaci koje treba obaviti van nastave:  
Podstaknite djecu da posmatraju izabranu temu u realnim situacijama - kod kuće, na ulici, u 
parku ili tokom šetnje. Koje su primjere pronašli? 
Predložite djeci da pozovu svoje roditelje ili staratelje da zajedno otkrivaju nove činjenice – 
zajedničkim čitanjem, provjeravanjem fraza ili razgovaranjem o onome što već znaju. Djeca 
mogu da podijele svoja zapažanja sa drugarima tokom ćaskanja ili da ih predstave u obliku 
scena, ili da stečene informacije postave na tablu namijenjenu za predstavljanje otkrića iz 
STEAM oblasti (nauka, tehnologija, inženjerstvo, umjetnost i matematika)!

Čitalačka štafeta
Trajanje: 20–45 minuta (ili više, u zavisnosti od veličine grupe) 
Starosna grupa: Učenici osnovne škole  
Potrebni materijali: Knjiga koju učenici izaberu za čitanje naglas

Scenario:  
Izaberite knjigu u kojoj će uživati cijela grupa. Zatim započnite štafetu: jedan učenik čita od-
lomak naglas, zatim "predaje palicu" sljedećoj osobi i tako dalje. Možete se pridružiti štafeti 
sa drugim nastavnicima ili drugim zaposlenima! 

Opcija: 
Uključite cijelu školsku zajednicu u štafetu! Izaberite knjigu lokalnog autora koju ćete nositi 
od razreda do razreda tokom Dana Read.ForReal Čitaj.Čovječe!: Svaka grupa čita odlomak iz 
knjige (ili cijelu knjigu, u slučaju kraćih publikacija) i zatim je prosljeđuje dalje.

POZOVITE PISCA!

Trajanje: 60 minuta 
Starosna grupa: Učenici osnovnih/srednjih škola

Scenario:  
Susret sa omiljenim autorom može biti nezaboravno iskustvo za djecu. Da biste organizovali 
sastanak:

	• Kontaktirajte autora unaprijed i pozovite ga u školu na sastanak Read.ForReal Čitaj.Čo-
vječe!
	• Prije sastanka, pročitajte autorovu knjigu sa svojim učenicima i razgovarajte o njoj tokom 
časa - ako je knjiga ilustrovana, ne zaboravite slike!
	• Zamolite učenike da pripreme listu pitanja.
	• Na dan događaja, pustite učenike da preuzmu inicijativu: neka predstave autora i njegov 
rad, postavljaju pitanja i nadgledaju događaj!

ONLAJN SASTANAK SA AUTOROM, ILUSTRATOROM I PREVODIOCEM!

Trajanje: 40 minuta
Starosna grupa: Učenici osnovnih i srednjih škola

Scenario:  
Djeca i mladi vole kreativne duše. Želite da istaknete važnu ulogu pisaca, ilustratora i prevodi-
laca u procesu stvaranja knjiga, ali niste u mogućnosti da organizujete sastanak na licu mjes-
ta? Nema problema! 
Evo nekih alternativnih rešenja:

	• Razmislite koga želite da pozovete - lokalnog umjetnika ili nekoga iz druge zemlje.
	• Kontaktirajte autora ili izdavača kako biste zakazali odgovarajući datum i vrijeme za on-
lajn sastanak.
	• Pripremite djecu za sastanak:

1.	Saznajte koje je knjige vaš gost napisao, ilustrovao ili preveo.
2.	Pročitajte ove knjige sa svojom djecom i razgovarajte o njihovim utiscima.
3.	Obratite pažnju na ilustracije (ako ih ima u knjizi).
4.	Podstaknite djecu da naprave spisak pitanja za gosta.

	• Tokom sastanka, ne zaboravite da ga vodite na takav način da djeca mogu lako i sa zado-
voljstvom da ga prate. Ne zaboravite da postavite gostu pitanja koja su djeca pripremila.

Za mlađe učenike: Kada se razgovor završi, predložite djeci da naprave crtež kao uspomenu 
sa susreta. To može biti portret gosta ili nešto što im je u mašti probudila knjiga, crteži ili 
prijevod.

REKLAMIRAJTE KNJIGU: MINUT I PO SLAVE!

Format: Uživo ili snimak  
Starosna grupa: Učenici osnovne škole i stariji

Scenario:  
Da li je 90 sekundi dovoljno da se drugi podstaknu na čitanje? Naravno! Ovaj izazov je kre-
ativan način za vježbanje vještina rezimiranja priče, umijeća javnog nastupa i sposobnosti 
kritičkog razmišljanja. Evo kratkog uputstva za učenike:

Korak 1: Planiranje
Zamislite da imate jedinstvenu priliku da nekome preporučite knjigu koja će mu promijeniti 
život! 
Napravite jednostavan plan:

	• O čemu se radi u knjizi?
	• Ko su glavni likovi?
	• Kojim temama se bavi?
	• Šta čini knjigu prepoznatljivom? Čime se ističe?
	• Zašto bi drugi trebalo da je pročitaju?

Učenici mogu da napišu kratak scenario ili da vježbaju slobodan govor – ohrabrite ih da ispro-
baju oba!

Korak 2: Nastup
	• Podesite tajmer i vježbajte kao u pravom studiju za snimanje – možete napraviti nekoliko 
pokušaja.
	• Govorite posvećeno i energično - ne otkrivajte previše, ali budite ubjedljivi!
	• Ne zaboravite da navedete naslov i autora knjige. Ako snimate nastup, ne zaboravite da 
pokažete korice.
	• Podstičite učenike da budu originalni – treba izbjegavati univerzalne fraze poput „ovo je 
zaista dobra knjiga“. Izrazite svoje mišljenje na posvećen, odlučan i emotivan način.

Pretvorite ovu aktivnost u takmičenje za celo odjeljenje ili napravite kanal škole na Booktube/
BookTok!


